
OXINTTA MUKHORAWA

NWANANI NUMALÁWÈRERIWA

 Kinnixanka wira…Nyuwo mosuwela, kokhalana
mupuwelo mwamukhani, sintoko, owona atthu wèmela

okathi hiyo ninsomahu Masu. Nyuwo khenosivelani etthu iyo?
Hiyo ninnivenya wira nòniherye nttittimiho, hiyo ninnivenya
mwaha wa elapo ahu, xeni nihinvenyahu mwaha wa Masu
vano?
2 Nemenlene minutu mmosa pahi. Miyo kàmusoma artiku
mmosá, kahí khalai, nto miyo kùpuwela nsana ohiyu mwaha wa
atthu ale yàmwèmererya Kristu. Vàri wira nyuwo khamunaire
etthu iyo, khamunira olelo?
3 Àhikhala mulaleyi a ehapari yorera mùlupale, wa iyakha
sophiyeryaka miloko mithanu na mili khalai, miyo nkinwerya
wupuwela nsina nawe pahi. Kinona wi àri Arthur McCoy, nto
owo ahilapuwela muttetthe. Nto ohiyu umosá ahikhalana yòloha
owo aronwawe Movuwani. Nto ahimya wira aronwe mpakha
Vamukhora, nto khwira awo khayamuhiya ovolowa. Nto khiriwa
owo khwira, “Miyo ki Arthur McCoy a Estadu Unido. Ki
mulaleyi a ehapari yorera.”
4 Vano namukhora khikela, (vano nno wàri oloha), nto owo
khikela, khwira, “Miyo nkiniwerya ophwanya nsina nanyu
nnakhala.”

Owo khwira, “Ahe,miyo kàrimulaleyi a ehapari yorera.”

Owo khwira, “Mulopwana, miyo…”
5 Owo khwira “Ahe, vanniweryaneya wira…Yokhala etthu
ehilonke.”
6 Owo khwira, “Nnari, mulopwana. Miyo kokhalana Elivuru
va.Miyo nkinwerya ophwanya nsina nanyu nnakhala.”

Nto owo khwira, “Ahe, kinowerya wira etthu emosa mwaha
wa yeyo?”
7 Owo khwira, “Nyuwo muhana olapela mwaha anyu
Molamuliwani wa Ehije Yòttela.” Muluku, akikhaliherye. Miyo
nkintthuna okhala iwo.
8 Owo khwira, “Ahe, wari wira owo ti muroromelo aka pahi,
miyo kinonawira vekèkhai kinòlapelamwaha aka nto.”
9 Nto khwira vano owo ona wira amurowa, nto pahi…Nto
apajerakaru, omwira wira yàri epiphi, nto khukhala warya ni
warya, nto khwira yakhala wira khinakhanle nnakhala nipuro



2 NSU NOOLAVULIWA

Warya nno wàmalelaya, masi owo àri nànanoru eriyari Aya. Nto
khwiraOwokhwira, “T’ani anattamela Ehije Aka yaNlamulo?”
10 Owo khwira, “Miyo ki Arthur McCoy. Ki mulaleyi a ehapari
yorera, kòvelela iroho sinjene m’Omweneni.”

Owokhwira, “Khiniphwanyiwe nsina nanyumuLivuruni?”

“Nnari.”

Khwira, “Vanomulapenle Epwaro Aka?”

“Ayo, mulopwana.”
11 “Nyuwo munrowa wakhela exariya. Miyo kinolamulani ni
ikano Saka. ArthurMcCoy,mòtoko ohimya etthu yowotha?”
12 Owo khwira, “Miyo kòna wira kàri mutthu mmosa òmalela
orera murima mpakha kemenlyaka m’oWaryani mme.” Owo
khwira, “Masi Oholo wo Waryani iwe, miyo kàri natampi.” Hiyo
othene ninrowa okhala yelo. Nyuwo poti wìsona olipa vano, masi
mulipelele mpakha ophiya Iwe. Munupuwela wira enikhala saí
va okathi Owo onrerihawe? Enamuna xeni munisonanyu oyeva!
Enrowa okhala saiMolamuliwani vale wa Ehije Yòttela?

Owo khwira, “Nyuwomòtoko ohimya etthu yowotha?”
13 Owo khwira, “Miyo kòna wira kari mutthu a ekèkhai, masi
mwa itthu kamosa kamosa sikhani miyo kupuwelàka wira wàri
wotha wòhilakela, Iwe sàri sùlupale ni sòripa.”

Owo khwira, “Ayo, mulopwana, kòtoko ohimya etthu
yowotha.”

Owo khwira, “Nyuwomòtoko wiya?”
14 Owo khwira, “Miyo kona wira kàri naxariya wamwaha owo,
ni wira nkàtonko wiya,” masi khwira, “Oholo wa Warya ole,
miyo—miyo kemererya wira yahikhala anakoso amosa amosa
katonko aka wiya, yahakhanle a exariya.”

Owo khwira, “Ayo, mulopwana, kòtokowiya.”

Owo khwira, “Nlamulo Naka…”
15 Nto ahalelaka wìlikanyiha wira aiwé nlamulo nawe,
“Mukhumémurowé omoroni ohinimala yowo opakeliwe xetwani
nimalaikha awe,” omwira khula nikhuva namuntakaseya.
16 Khwira, “Kàhiwa Nsu nòmaleleyaxa kahatonko aka
wiwa makhalelo aka othene.” Owo khwira, “Okathi miyo
orukununwaka wira kiwehé, kahona ethoni yòrerexa kahatonko
aka wona; yòrera ovikana ethoni ya mai, nsu nòmaleleya
ovikana na amey’aka ahitonko aya okìhana.” Khwira, “Miyo
kirukunuwa. Kàhiwa Nsu, niraka, ‘Tithi, eyo ekekhaí, owo
àhihimya itthu sowotha ni khari naxariya vòmalela. Masi,
vathi mulaponi owo àhikemererya Miyo,’ khwira, ‘vano Miyo
kinimwemererya opuro awe.’”

17 Ti yeyo miyo kintthunaka wi yiraneye Iwe. Miyo kintthuna
omwemererya Owo vano, wira, okathi uwo waphiyá, Owo
akèmererye opuro aka.
18 Nrowé nisomé mwa Maphattuwelo 22: iversikulu15, 16,
17, ni 18.

Vano nlaikha n’APWIYA nahimwihana Abrahamu
musulu emara ya nènli.
Nto khuhimya wira, Mwa Nsina naka kinnilapela,

anihimya t’APWIYA, okhala wira muhira etthu ila, nto
khuhikìmana mwan’inyu, mwan’inyu mmosene:
Wira morerihiwani Miyo kinimorerihani,…

kinjereraka Miyo kinimwinjerera osùlu anyu ntoko
ittheneri sa wirimu, ni ntoko mihava siri mphareya; ni
osùlu anyu onoxintta mukhora wa nwanani aya;
Ni mwa osùlu anyu maloko othene a mulaponi

anorerihiwa; okhala wira muhìwelela nsu naka.
Nivekele.

19 Tithi a Wirimu, mukuxé yosoma vano, Pwiya, ni munilalyere
hiyo. Wira Eroho Yowarya ekuxé Masu, Pwiya, mpakha khula
murima.Wira niphwanyé enwehereryahu oxekuw’ola, màna awo
ti màlupale, Pwiya. Nto Nyuwo munihimenrye wira niveke
vanjene, wira otteliwa wahu murima omalele. Hiyo ninvekela
siso mwa Nsina na Yesu. Amen.

Mukilathiki.
20 Kakhanle owìhana ela yosoma, mwa okathi vakhani. Nsu
naka ti nòvolola, vano ti vo kihana wemela va mikorofone. Miyo
kosuwelawira òkhala namalwe, masi ninninvilela vakhani. Miyo
kintthuna wihana ela: Oxintta Mukhora Wa Nwanani Numalá
Wèreriwa.
21 Yokhumelela ahu enoniherya emosa wa sokumelela sòtepaxa
orera mwa Abrahamu. Nyuwo mosuwela wira Abrahamu ti tithi
àtthu owàmini. Nto natiri àlapeliwe Abrahamu. Nto nikhalaka
pahi alipa-orithi ni yowo, mwa Kristu, eyo ti enamuna emosa
nimmwakhelahu natiri, ti mwa Abrahamu. Vano, Abrahamu àri
mutthu pure pahi, masi ahihaniwa ni Muluku ni owo khikhala
òroromeleya ni wihaniwa iwo. Okathi Muluku olavulalyawe
n’uwo, Abrahamu nnakhala okathi omosa khanyihenre Nsu nno.
Owo àri òroromeleya ni Nenno. Khiyamujali orika xeni wàkhala,
owo àhikhala òroromeleya ni Nenno.
22 Nto vo owo àlaiheriwemwana. Nto owo àhiwehererya iyakha
miloko mili ni thanu wira amwakhele mwan’owo, aihanaka
etthu p’itthu yòvirikina sintoko yahakhanle siso. Vano nto, ni
mwa mwana yola, maloko othene a mulaponi yahana okhala
òrerihiwa. Nto muhatithi àri òroromela wihaniwa wawe ni Masu
a natiri.

23 Owo àri ethonyero wa ele natthuneyahu wi nikhalé. Vano
hiyo, nikhwakamwaKristu, na OsùluwaAbrahamu.
24 Vano, wàhikhala osùlu mili wa Abrahamu. Mmosa wa yowo
wàri osulu w’eruttu; owo mukina wàri Osùlu wa murohoni.
Mmosa wa yowo wàri mw’erutthuni, mwa erutthu awe; owo
mukina wàri Osùlu wo wamini wawe, wamini, wira hiyo-tho
niwerye okhala OsùluwaAbrahamumwaMasu a natiri.
25 Nto vano vàmanlyawe wèreriwa wa iyakha miloko mili ni
thanu, nto, ohiya otepa ottèttheya, àtempe okhalana ikuru.
Mòne, yàhiranen’ye eyakha yopajera, eyakha yottharelana
yamukhala mwirira mulupalexa, okhala wi sari iyakha pili
annuwaka-tho. Nto owo aninjerera iyakha iye, okathi atepawe
wunnuwa, ni erutthu awe yàhikhwa. Mmirimani mwa Sara,
erukulu, walá eyo (yàrina) yàri yo wupala. Nto tivo ikuru sawe
sàhimala, ni yàhikhala…Eyo ti yohiweryaneyamará.
26 Nyuwo mòtoko wupuwela etthu exeni Muluku íralyawe iwe?
Mòne, Owo nnakhala khakhalinhe mmirimani mwawe oyara
pahi. Ti vo, mupuwele, Owo ahìra etthu iyo, nto mupuwele vàri
wi Owo àhira etthu iyo…awo khiyarina isupha iya s’oratta ni
ekumi, mahiku ale, wira anvaheke mwana, elethi ya emompe.
Munnona? Owo àhana-tho…Mitika sa mapele awe sàhuma.
Vano Owo—Owo khawerya okhalana…Yahana okhala etthu
yiraneyaka.
27 Nto, munwehemuthiyana, a iyakhamilokomuloko, arowaka
oyara. Murima awe khiwarowa ovilela. Eyo ti yomurikela vano
muthiyana, iyakha miloko mixexe, wira etthu iyo. Murima awe
khiwarowa owerya ovilela etthu iyo. Vano mosuwela exeni Owo
ìralyawe? Nyu mwawehá vale…
28 Vano kosuwela wira anjene poti ovanya. Wàri wira
vannirerela ohimya nòlumo nna? Mòne, miyo…Owo
wàmukhala mupuwelo aka pahi.
29 Mòne, Bibilia Elivuru yùlupale. Owo olempwe wira ti wo
wipithiheriwa atthu òsomaxa, ma teologo. Akavi ansuwela etthu
iyo? Yesu òmuxukhuru Muluku. Owo ohimmye wira, “Miyo
kinnoxukhuruni Nyuwo, Tithi, Nyuwo muhipitiha Itthu iya
wa ale osuwelaxa ni a miruku, khwasuweliha axikhani wira
yìxutte.” Eyo Elivuru ya ophenta. Okathi ophenta wa Muluku
onirwaya va murimani, vano nyuwo munosiveliwa ni Muluku,
nto Owo onimwisupulula Mmansawe, etaphuleliwo wa Bibilia.
Otaphuleliwa wa Bibilia ti Muluku Mwanene ataphulelaka
anatiri Awe.Masi, Bibilia, Owo olempwemuhinamuhina.
30 Vano, ntoko a mwar’aka, oh, awo muthiyana òmalela
ophenteya elapo yothene, ni miyo kinnaphenta vanjene. Awo
annikiphenta. Vano kakhuma owani, awo anokilepela epaphelo,
yiraka, “Iy’aka Bill, ohiy’ula kowatalela anamwane wira
arupé. Olelo kòkattha,” ni itthu sothene sìralyaya, ni itthu
sikina. Vano awo anihimya iyo mpapheloni. Masi, mòne, miyo

kinnaphenta vanjene, ni hiyo na mutthu mmosa, mpakha miyo—
miyo kinniwerya osoma muhina muhina. Miyo kosuwela etthu
antthunaya ohimya, munnona, vàri wira anikilela yeyo wala
nnari, munnona.Miyo—miyo kosuwela etthu anihimyaya, okhala
wira ophenta wakamwa yawo, ni eyìwelo aka.
31 Vano, ti siso Bibilia olempwalyawe. Munnona? A—alipa
osoma anorowa vasulu vawe; awo khanrowa omusuwela. Mòne,
nyuwo muhana osiveliwa ni Masu, Owo, “wira mmusuwele
Owo.” Munnona?
32 Vano, vano mu, nwehe etthu Owo ìralyawe. Vano Abrahamu
ni Sara owanli aya yàri owuluvala, “òwojeya sana,” Bibilia
òhimya. Vano eyo khiyari mwaha wowi awo yàri atthu yakhanle
vanjene. Bibilia ohimmye wira, “Awo yàri owuluvala sana mwa
iyakha.”
33 Vano nwehe, nananoru numalá orwa Nlaikha nna,
nahimyahu; nenno àri Elohim, Muluku. Nto Owo khuhima wira,
khumuhimerya Abrahamu, “Miyo kinimoxikuryani mwa okathi
wa ekumi.” Vano nwehe sothene, awo yàri ethonyeryo ya Ekereja,
mwa inamuna sothene.
34 Vano nwehe. T’ila yakhumelenle. Vano, Owo khamuttontthe
Sara, ni omuttottha Abrahamu. Owo àrimwatatuxasa
khitthikela okhala mmiravo ni mwali. Vano eyo poti woneya
ntoko yòtikiniha, masi vano nwehe Masu makina, nto muhele
vamosa. Masu t’owòniheriwa, nto nyuwo muhana woniheriwa
ni Masu. Vano, mùpuwele, nananoru vaviralyaya etthu iyo,
nananoru numalá orwa waNlaikha nna…
35 Miyo kinniwerya vekekhai wona iye, ikharari iye sòttwelela
sa Sara, pipi mwamukhani ni ekuwo mmakhatani, ni ekofiya
yamukhani, omuvarenlene ttotto, èttaka. “Miyo, kinokhalana-
tho osiveliwa n’aiy’aka, n’awo owùluvala, tho?” Munnona? Nto
va aphwanyaneya Abrahamu, ireru iya sorakama, omuvarenlene
ttotto, mana owo ari, owuluvala sanamwa iyakha.
36 Nto miyo kinnona, vosisu aya, makhata awe yahipajera
wòkololowa, nakhumwa ahikhuma-wo ottuli wawe. Ikharari
sawe sipajera othatuwa. Awo yahitthikelasa okhala mmiravo
ni mwali. Oniheryaka pahi etthu Owo onrowawe wira n’Osùlu
wo Omwene wa Abrahamu, mòne, okathi hiyo nnikhalahu
“otatuxiwa nananoru, waphilawa nitho, n’ukuxiwa vamosá.”
37 Nwehe etthu yakhumelenle. Vanomukihiye koniherye ela wa
nyuwo. Vano awo yahettamukwaha okhuma nipuro nne varyaya,
oKomora; nto yahirowasa ephiro mpakha oGerari, ohitto elapo
ya aFilisti. Nyuwo mwahiweha eyo? Muphimé mmaphani,
orakamela waya. Mukwaha wòphiyera wa anaitthoko a iyakha
seiye.
38 Vano nto, ohiya vo, mu—muttetthe w’oFilisti iwe, ahikhala
mmiravo mwene a nsina na Abimeleki, nto owo amphavela
muthiyana. Nto owo ahikhalana aximwali othene ale òrerasa

a aFilisti, masi vamonalyawe pipi, owo khwira, “Ole t’orera
omuweha,” vano owo àhisiveliwa ni yowo ni anatthuna
omuthela. Eyo ekekhaí. Uh-huh.Mòne, owo àri orera.Munnona?
39 Owo àtthikenle okhala mwali. Nwehe, owo àhana okhala,
wira amuyare mwan’ole. Muluku amukhalin’he mutthu musyá.
Nto owo àhana okhala, wira amuyare mwan’ola. Nto mupuwele,
Abrahamu, “erutthu awe ekumi walá yokhwa,” ni Sara àkhwiye
okathi Abrahamu aryawe…Isakhi àrina iyakha miloko mixexe
ni thanu, kinnikhupali, okathi Sara okhwiyawe. Nto Abrahamu
ahimuthela muthiyana mukina khukhalana-tho ana athanu
nanli axilopwanawahiya axithiyana, oholowaya. Amen.
40 Mòne, musomeke muhina muhina. Eyo ethonyero. Eyo
ennoniherya vo ele Owo onrowawe wira n’Axana othene
Àbrahamu. Vekèkhai ninkhuvèla yeyo nanano va, nto makhata
ahu òmora n’itthu sothene khivanvirikana, apatthani. Nto
ikharari sahu sòttwelela ni etthu p’itthu, eyo khinnijala vano.
Hiyo khaninweha ottuli. Nrowe niweheke oholo mwa ele
ninrowelahu.
41 Nto mùpuwele, ethonyero ela nnonahu, yàri ethonyero
yòkiserya yeyo Abrahamu ni Sara awe yònalyaya, mwana a
natiri ohinatthi orwa okhala-khala. Hiyo ninnamini wira niri
okathi yowo.
42 Muhatithi, numalá oyariwa mmiravo ola…Nyuwo
munniwerya omutthokelela Isakhi, aphiyenrene iyaka muloko
ni pili; mwana òphenteya, mwammiravo ikharari sònyokotowa,
maitho makhani oxerya? Miyo kanitthokelela mota mama ole
ònalyawe; mwamuthiyana òrera, ni siso, n’atithi awe. Nto nihiku
nimosa, Muluku khwira, vano, mwa nlikanyiho; hiyo niri ottai,
okathi ohanle ophiya. “Miyo kihokhalihani tithi a maloko,
mwa mmiravo ola, masi Miyo kintthuna mmukuxe mmiravo
ola mpakha osulu wa mwako Miyo onrowaka wothonyeryani,
nto Miyo kintthuna mwamwive osulu weiwo, mwa mukuttho.”
Mwàniwerya otthokelela yeyo?
43 Vano nyuwo khamutonko ovekeliwa ovira m’owereriwani
ntoko siso. Owo khanira siso vano. Iyo sari ithonyero, iruku.
44 Abrahamu ahova? Nnari, mulopwana. Abrahamu ahimmye
so, “Miyo kòkhupali mará wira Owo onniwerya omuhihimuxa
m’okhwani, màna miyo kimwakhenle ntoko a m’okhwani. Nto
vàri wi yorum’ele ya Muluku ekihimenrye wira sisa, ni miyo
kikhalá òroromeleya ni yeyo, vano eyo khikitthuvela, okivaha
mwana;Muluku onniwerya omuhihimuxam’okhwani; mwemmo
miyo kimwakhenlyaka, ntoko nlikanyiho.”
45 Oh, wulù, mpatthani! Vàri wira Muluku ohovahani nyuwo
aPentekositi Eroho Yowarya, olavula ilavulelo, mota xeni
mwatthunanyu waminixa owerya wAwe wo ovoniha, ni
orera wAwe murima ni ikaharari! Vàri wi Owo ohira siso,
avirikanyihaka ma teologo othene mulaponi! Awo yahimya

wira khiyaweryaneya wìreya, nave Muluku ohira okhala wira
Owo ahihimya. Vano mwemele vakhiviru ni Kapwitthi anyu,
Masu anyu, Nivaka nanyu, mwamini Masu a Muluku. Muluku
ohimmye siso, nto eyo ennimaliherya!
46 Nwehé, vano, owo ahimukuxa mukwaha wa mahiku mararu
okhuma iwe, n’apuru. Vano miyo kinniwerya wetta, okathi
karyaka mu patrol, miyo kànetta imilha miloko miraru [48 Km—
Mot.] khula nihiku, muhina wa motakoni; nto hiyo narina metto
sa kasolina, p’ulavula wene. Masi axilopwana ale, enamuna
emosa yo opakhira waya, wàri omuwela puru walá—walá wetta
mwentto. Nto owo ahirowa mukwaha wa mahiku mararu
okhumaka vàryawe, nto àhivenxa maitho awe, motakoni, khona
mwako ottaiwene.
47 Owo àhimukuxa Isakhi khimutthuka matata awe. Yeyo,
hiyo othene ensuwelahu, Maphattuwelo 22 va, ethonyero ya
Kristu. Àmuroihale osulu va mwako, khimutthuka, ntoko Yesu
àroihiwe vasulu va mwako, Mwako Kalvario; ethonyero ya
Muluku anvahakaMwan’Awe, vekèkhai.
48 Masi okathi awo aphiyansaya-wo, nto owo àhiwelela, Isakhi
àhipajera okhala ntoko owanyiherya. Owo khwira, “Tithi, va siri
ikhuni, va ori altari, va orimoro, nave ori wowimukuttho-ene?”
49 Nto Abrahamu, eyo asuwelakammuruni mwawe, nlelo Masu
a Muluku aryene vavale, owo khwira, “Mwan’aka, Muluku
onniwerya ophwanyiha Mmansawe mukuttho.” Owo àhihana
nipuro nne, “Jehovah-Jire.”
50 Nto okathi owo omutthunkawe mwan’awe, owo àhiwelela
mpakha m’okhwani; khimpweha vasulu valtari, khikumiha
mwalomunluwoni, khipajera okumiha ekumi yamwan’awe-ene.
Nto, okathi ìrawe, Etthu emosa yàhivara ntata nawe, nto khwira,
“Abrahamu, mwemexe ntata nanyu.”
51 Nto okathi yowo, epwittipwitthi yahinla, ottuli wawe, ni
manyaka aya atthukiwene motakoni.
52 Mòtoko otthokelela, epwittipwitthi ile yakhumme vai?
Mùpuwele, elapo ti yosareya a kharamu ni miji ni miji, ni inama
iye sinikhura ipwittipwitthi. Ni enamuna xeni vahareryawe
orakamela epoma? Nto, vo, osulu va mwako, vavo vahikhanle
masi. Nto owo àttottenle maluku, mukerekhere, wira ampake
altari. Epwittipwitthi ile yakhummewowi?Munnona?
53 Masi eyo khiyari eyonelo. Owo àhiva epwittipwitthi; eyo
yahikhalana ephome. Owo ahimme exeni? “Muluku onniwerya
ophwanyiha Mmansawe mukuttho.”
54 Mota xeni nyuwo onrowanyu okhuma va khaterani vo? Mota
xeni mwan’ole najilejile onrowawe okhala mukumi, walá nyuwo
vakhaterani vo, nyuwo vo, nyuwo ni muxankiho wa murima?
Wakhalaru muxankiho, “Muluku onniwerya ophwanyiha
Mmansawe.”

55 Abrahamu àhamini etthu iyo. Muhatithi àri omuroromela
natiri. Nto Owo amuvahale natiri, wira, “Osùlu anyu! Okhala
wira muhamini Masu Aka, atá sàkhanleru sokhumelela, osùlu
anyu onoxintta mukhora wa nwanani aya.”
56 Mwaha wa xeni? Khula nwanani onivenya, ntoko ethonyero,
oholo wa Abrahamu, Abra-…Nwanani a, “Awo t’owuluvalaxa.
Miyo k’owuluvalaxa. Sothene iya, ni itthu sothene sikina.” Owo
nlelo àri òroromeleya mwa natir’ule.
57 Vano, mutthu onkhalana wamini iwe, nlelo onovarelela
Masu a Muluku hatá sinakhalakaru sokhumelela. Vano, nyuwo
mwahiweryeke wira siso, nto nyuwo khamuhiyo Osùlu wa
Abrahamu. Owo t’uri wamini Abrahamu àrinawe, Osùlu awe.
58 Natiri a Abrahamu àri wira “Osùlu awe,” vano Osùlu wo
omwene awe, nave-tho, sintoko miyo kolenlyakani nanano. Nto
ekhanyero ela Owo àmuvahalyawe Abrahamu, yàri ekhanyero
ya natiri. Nto Osùlu wo omwene, sintoko aEfesu 4:30, t’ila
“otthittiwa ni Eroho Yowarya,” vamanlyaya ovilela wèreriwa.
Mwehererye otthokelela yeyo.
59 Anjene anona wira akhalana Eroho Yowarya. Anjene
anihimya okhalana Eroho Yowarya. Anjene anniwerya
woniherya ikèkhai ni ithonyero saya. Masi, nlelo, eyo
yahiweryeke okhala ni Masu ala, khehiyo Eroho Yowarya.
Munnona?
60 Nyuwo munnamini Masu othene, nto munotthittiwa numalá
wèreriwa. Okathi hiyo nnimwamini ahu khula natiri mMasuni,
nto nnotthittiwa ni Eroho, wira emmaliherye natiri. Eyo t’ile,
ti yeyo Abrahamu, enamuna ìralyawe. Nto, ni nto pahi, hiyo
nnokhalana ehakhi yo oxintta mukhora wa nwanan’ihu. Nyuwo
khamunwerya wira etthu iyo mpakha mupajere okhala Osùlu
yowo. Mupuwele, muBibiliani…
61 Miyo kòlavula etthu iyo, oHouston walá nipuro nimosa,
nikina…walá, kinihimya oDallas.Ekhanyero.
62 Mòne, mu—muYuda àniwerya woniherya, ohitto oIsarayeli,
wira owo àri muYuda mwaha wolya masoma. Masi Muluku
àhimmye wira, “Miyo kònaru ephome! Nto ephome enrowa
okhala ekhanyero mwa nyuwo.”
63 Ekumi yele yàri mphomeni khiyawerya orwa wa mulipa-
okokhorela, màna, ahe, eyo yàri ekumi ya mwaxinama, eyo yàri
eruku pahi erwaka mwa Ekumi yekèkhai. Nto, kímica, ephome-
ene, yàhana okhala yoxerya vasulu va mukhora ni mmaripuni a
mukhora.
64 Yoheleliwa ni hissope, yawo ari pahi malaxi òtakhala
pure, yoniheryaka wira khintthuneya nyuwo okhalana wamini
wulupalexa. Nyuwo muhana okhalana yowo, wamini orinanyu,
ntoko murinanyu wira mutthukule ekaro anyu, orwa okereja.
Munnona? Atthu anjene anupuwela wira ahana okhala etthu…

Masi, nnari, nnari, iwo ovonyá. Wamini wòwulàniwa pahi ti
yothene entthuneya wira muhelele Ephome ni yowo. Nwiriyane
Masu, ni mwamini Masu, murumèle Yawo, ti yeyo. Okuxa
pahi malaxi òtakhala khula nipuro oPalestina wu, yari
hissope, malaxi òtakhala pahi yàmela mminyattani mwa
ixiri, ni mukerekhere, yàtupweliha mphomeni mwaya n’uhela
mmaphojeni ni maripu a mukhora.
65 Nto, mùpuwele, miyo nkinjala mwa sai yakhanlyaya mo
watanani, mwa saí muYuda aweryawe woniherya wira àri
olyihiwa masoma, mwa saí aryawe mutthu òrera murima,
wàtàna wothene wamufujiwa wohikhala wi e—ekhanyero yari
vavo. “Miyo kònaru ephome,” yeyoru.
66 Vano, Ephome vano, Ekhanyero, khehiyó kímika, kímika a
Ephome ya Kristu, okhala wira Eyo emwaraxiwé iyakha ikonto-
sene khalaí.
67 Masi, nyuwo mòne, vavo e…yàhana okhala kímika vale,
ekumi ya enama khiyawerya omurwela mutthu, okhala wira
ephome ya mwamunama kherina munepa. Enama khensuwela
yòrera ni yòtakhala. Ti mutthu orina munepa.
68 Vano, masi okathi Yesu, Mwana a Muluku, òyariwa ni
harusi, vamwaranxawe Ephome Awe, Ekumi yàri Mphomeni
mme àri Muluku Mwanene. Bibilia ohimmye wira, “Hiyo
nnopoliwa ni Ekumi, Ephome ya Muluku.” Kahí ephome ya
muYuda, walá ephome ya Mmalapo; nave Ekumi ya Muluku.
Muluku àpattunxe erukuruku ila y’Ephome, òyariwa ni harusi.
Owo khàtonko omusuwela hatá mulopwana, nnakhala owo
khàtonko…nnakhala noje khinàkhummemwa yowo.
69 Miyo kòsuwela wira anjene wa nyuwo atthu muntthuna
okhupali wira noje nakhumme mwa yowo. Noje khinniwerya
okhala vo vahikhanle ekhapa, exeni Muluku arowawe wira nto?
Munnona?
70 Owo àpattunxe s’opili noje ni erukuruku y’Ephome, nto eyo
yàri empa ya Muluku, yowarya. “Miyo nkimmuhiya Murumeyi
Aka wuntta.” Munnona onikhumaya noje? “Miyo nnakhala
nkinihiya munepa Awe mokhwani.” Erutthu Awe yàri yowarya!
Oh, wulu! Nyuwo kha, nyuwo khamunwerya wamini etthu iyo,
muniwerya sai wisìhana Mukristu?
71 “Hiyo nnopoliwa ni Ephome ya Muluku.” Ti vavo ori wamini
waka. Kahí wettasa iwo mphomeni mwa profeta, kahí wettasa
iwo mphomeni mwamutthu pure, walá musomiha, walá teologo.
Hiyo nnetta mmo mPhomeni ya Muluku. Muluku ohimmye siso.
Owo aipanke omutthu. Owo àrukununxe epantte Awe. Owo
àtalenle ehemaAwemu, ni hiyo, khikhalammosawa hiyo. Owo ti
Mmus’ihu Mòpoli. Owo àhana okhala munn’ihu,’ màna eyo yàri
ekano.Muluku aikhalinhe omutthu khikhala ni hiyo.
72 Nwehé mota eyo, airaka siso, Owo akhumaka mwa Yowo, àri
Muluku, Eroho, nto Eroho eyo enikhala mwa mulipa-owamini.

Ti vo, Ekumi yàri mwa Mukuttho ahu, hiyo nnisuweliwa ni
Ekumi emosaru yeyo.
73 Nto mota xeni awo anweryaya wona Ekumi ya Muluku
yettaka eriyari y’atthu, ni wihana Yeyo etthu yòtakhala, Eyo
eryene osuweliwa wahu wa Mukuttho ahu? “Ole onikamini
Miyo, nave-tho onòvara miteko Miyo sinvaraka.” Ekumi
Awe etthikelaka vamuku-…okhuma va Mukutthoni, okathi
hiyo nnixathi ahu matata ahu Vavo ni nìsuwelihaka okhwa
ni miyupuwelo sahu. Vano ninwerya sai ohiya iromolelo
onipurulela mwa iyaminelo n’itthu, ni wira hiyo ninnamini Iyo?
Hiyo nihokhwa mwa itthu iyo.
74 Paulo ohimmye wira, “Khivo emosa wa itthu iya enikihaxa,”
màna owo àvarelenle etthu yòmalela, Kristu. Ni khula muteko
wekèkhai onivarana ni etthu yòmalela, nto etthu aka yòmalela
ti Masu. Ni khula mutthu mukina ti, ori—ori vekèkhai
òyariwa mw’Eroho, etthu aya yòmalela ti Masu a Muluku.
Miyo kivaranne ni Yawo. Kihìxàti matat’aka Vavo. Nto
Eyo yàri nipuro naka, ni miyo kihisuweliha mmansaka ni
Yowo. Hiyo nahisuwela wira Owo ahinilaihera wisuweliha
Mmansawe ni hiyo. Eyo enniruha wamini wekèkhai; kahí
wamini wanyu mmansinyu, nave wamini Wawe; etthu nyuwo
muhinetthiheryanyu. Owo t’unira. Vano nwehe. Nto, ni nto pahi,
okathi e…ti natiri mulapeliwanyu.
75 Hatá ikereja kavi mwitakanihalyanyu, hatá mupatisiwe
imara kavi; orowa oholo, otthikela otthuli, khula enamuna
muntthunanyu. Mpakha Ekhanyero ele enitthittiwaya mwa
nyuwo, nto khamurina ehakhi yo wisihana mutthu muvaranne
ni Mukuttho anyu.
76 Nto Ekhanyero ya Muluku exeni? aEfesu 4:30, anihimya,
“Muhiripihe murima Eroho Yowarya ya Muluku, yeyo
mutthittiwanyu ekhanyero mpakha Nihiku nowopoliwa wanyu.”
Kahí okhuma m’ohakalalani mukelaka mukina, nave otthittiwa
Wòhimala mpakha Nihiku munopoliwanyu.
77 Nto, mupuwele, wàri wi khamutonko okhala mmupuweloni
mwa Muluku, khamunrowa nnakhala okhala ni Muluku.
Akavi ansuwela wira Owo àri Nvuluxa? [Muthukumano
onira, “Amen.”—Mol.] Ahe, nto, etthu p’itthu evuluxiwe
ehana otthikela nipuro vàmoralyaya. Vano vàri wi Owo
orwenle onivuluxa, mota xeni hiyo naweryahu, wari okathi
hiyo khinarina okhala òvuluxiwa, nto othene ahu “niyariwe
mutampini, nipattuxiwe mwa sotakhala, nirùlé mulaponi
nilavulaka itthu sowotha”? Eyo enoniherya wira Mukristu a
ekèkhai mukhalelo wa mupuwelo wa Muluku, ohinatthi okhala
olumwenku, walá ettheneri, walá epheyo, walá etthu ekina. Eyo
etthu Ehinimala, nto Owo àrwenle onivuluxa. Owo mupuwelo
wa Muluku, olavuliwe mwa nsu, khikhalihiwa wo woneya ni
o-…wottikiheriwammupuweloni mwAwe.

78 Munn’ihu Mopoli! Tivo Muluku Mwanene àhana okhala
mmosa wa hiyo, wira anivuluxe. Khivo etthu ekina yàwerya wira
etthu iyo. Nlaikha khinawerya wira etthu iyo, khivo etthu ekina.
Owo àhana okhuruwa, wereriwa ntoko hiyo nnereriwahu, wira
anivuluxe.
79 Nwehé vano osùlu wa mw’erutthuni wa Abrahamu. Nrowé
nòne mmosa wa osùlu ule wa mw’erutthuni, nto nòne enari
wira Muluku àhisuka Masu Awe ni osùlu wa mw’erutthuni
yowo àri Isakhi. Nrowé nòne mmosa wa osùlu wamwaminne
vòmalela natiri a Muluku ni kihikhalana yokoha. Vano
mùpuwele, yàhikhala ikonto miloko imara ikonto imara ikonto
sowinjereriwa ikonto sene yawo yàri òlyihiwa masoma ni
itthu sothene sikina, nave nlelo khayari Osùlu wa Abrahamu.
Vekèkhai, “Ole ori muYuda otá khahiyo muYuda; ole ori
muYudamuhina.” Awo, anjene mwa yawo, yahivonya, yahivonya
vòripiha-vo murima.
80 Mòne, motakoni, awo yahira, “Hiyo…” Nihiku na Pasika,
walá vowuryani vehimyeni, Yohani Owarya 6. Awo othene
yàmuhakalala.
81 Yesu khwira, “Miyo ki Mwalá yole wari motakoni. Miyo
ki Yolya ekhumme wa Muluku, Wirimu, mutthu onilya nto
khankhwa.”
82 Awo khwira, “Axitith’ihu yahilya mana motakoni, iyakha
miloko mixexe.”

Owo khwira, “Nto awo, khulammosa, t’okhwa.”
83 Okhwa, mukuxé nolumo nno ni mutholé, mòne etthu
enihimyaya, “Ovalanyiwa mahiku othene.” Nlelo, yàkhanleru
osùlu wa Abrahamu. Okhwa enihimya “ovalanyihiwa,
omalamala, opwetexiwa mará, omalamaliha.” Yesu ohimmye
wi awo yàri okhwa, khula mmosa wa awo, nlelo aryene aYuda
olyihiwa masoma.
84 Mòne, atthu òtakhaliwa, pahi okhala wira hiyo na
aMetotista, Paptista, Prespiteriano, nòkhalana olapha
mwamukhani, ni itthu ntoko seiyo; xetwani onnàmini sintoko
hiyo nnamini ahu.
85 Masi nyuwo muhana okhala òsuwelihiwa ni Yeyo. Muluku
ohana olipiherya Eyo n’ila, atthittaka ni Eroho Yowarya. Khivo
yokoha ya Masu!
86 Nyuwo mwahimya wira, “Ahe, vano, eyo yàri ya nihiku
nikina,” yokhala etthu evonyen’ye.
87 Ankhi àrwìye mulopwana atthyawaka, nto nyuwo
mmuhimerya wira muthuko onimwarya, nto owo onattyawela
mmuttuphani, khwira, “Miyo kinnikhotta pahi. Miyo
kinnikhotta pahi. Khivo etthu iyo ntoko muthuko. Miyo
nkinkhupali”? Yamukhala etthu yo ovonyeya ni mulopwan’owo.
Owo àmukhala òhiloka muru. Owo akhottaru mirai saya sòviha

ni ephattuwelo aya enivaha ekumi, yokhala etthu evonyen’ye ni
yowo, mmuruni mwawe.
88 Nto okathi mutthu ononawe Masu a Muluku, woniheriwa
oholo wawe, ni osuwelihiwa, nto onawala ni wòkola ikurtina
sa iromolelo sawe, yòkhala etthu evonyen’ye ni mulopwan’owo,
murohoni. Yòkhala etthu evonyen’ye n’uwo. Yòkhala etthu
evonyen’ye murohoni. Owo khanwerya wàkhela Eyo. “Khanona,
ni khansuwela,” onrowa Wolamuliwani, ni Muluku t’unrowa
okhala Mphuki.
89 Nwehé okathi awo—awo vairalyaya siso, ni osùlu ula
waminni Iyo, nwehe etthu yakhumelenle. Nrowé niwone akina
wa yawo vano, osùlu wa Abrahamu.
90 Nrowé nàkuxe ana aHeperi, okhala wi awo yahemererya
vòroromeleya ni khiyàvilela okokhorela elatarato. Awo
yahikhotta wùrama oholo w’elatarato yeyo mwene a mulaponi
àpankawe. Eyo yàpakiwe sintoko mulopwana owarya, nave-tho,
elatarato ya Daniyeli.
91 Yòniherya wira nloko na Amalapo niruhiwé epantte
yòhiloka, wo okokhorela elatarato ya mutthu owarya. Nlo
nimmala mwa enamuna emosaru, okathi atthu anrowaya
okhanyereriwa okokhorela ilatarato s’atthu. Eyo erule ni
wupululiwa, wa Daniyeli aweryaka otaphulela Masu, yalempwe
ni ntata va xirini. Eyo ti enamuna nikenlyaya, ni eyo ti enamuna
nimmalaya, enamuna emosaru, ya elatarato ya aMalapo.
92 Nwehé, awo yàhikhotta wira siso. Nto awo yìrale exeni? Awo
yàri osùlu wa Abrahamu yemereryaka vòroromelaya Masu, nto
awo yahixintta mukhora wa nwanani, wa moro. Awo yahixintta.
Ahe, Masu a Muluku ekekhaí.
93 Daniyeli, àhehereryea omukokhorela Muluku mmosá
èkèkhai. Owo àhereriwamwa yeyo. Nto okathi wowereriwa, owo
àhivilela wèreriwa. Nto Muluku ìrale exeni, okathi yàkhalaya
ntoko kharaka owarikiwa wa yowo, sintoko narowahu ohimya?
Nto awo khiyasuwela etthu yowira. Awo yàrowa omukhuriha
kharamu. Masi Daniyeli àkhala òroromeleya mo wèreriwani,
wira òkhalaMulukummosa èkèkhai, nto owo ahixinttamukhora
wa nwanani awe.Muluku ahitthuka eyano ya kharamu.
94 Moise ahèmereryaMasu a natiri, oholowa anawothe òtakiha,
Yampere ni Yane,mowereriwani. Nwehe,Muluku àrokumanana,
ni munnuwelo, khimuhimerya orowa opaka itthu iya, woniherya
mirirya iya, ni khula mwirirya wámurowa okhalana nsu.
Moise ahikhuruwela nananoru, sintoko ekèkhai vàsuwelaxawe.
Owo ahirihela vathi ekopo, eyo khithatuwa okhala enowa.
Nyuwo mosuwela etthu yakhumelenle? Va khurwa anamatakiha
khupaka etthu emosaru.
95 Vano,Moise khàvenxalematata, khwira, “Vano, miyo kinona
wi sothene iya ti sòvonyeya.” Owo àri vavale khinwehererya
Muluku. Owo àhemererya. Hatá wira anamatakiha akavi yàri

vale, owo àhemererya. Nto vemerenryawe muteko awe, wo
wakhumiha atthu ale nipuro nne, okathi mukhora wa masi
waryaya mphironi mwawe, Muluku ahimuhiya oxintta, nto
ahihula mukhora ni Nlumi na Moro nenno nàmuholela yowo.
Owo àhakuxa atthumpakhamuttetthe wa natiri.
96 Yoxuwa, muholeli mukina mùlupale. Anli pahi otá wa…ti
yaronwe muttetthe wa natiri, Yoxuwa ni Kalebi. Awo yahiphiya
nipuro nnihaniwaKadexi, weiwowari eriyari y’elapo okathi ule,
mpakha wi nne nari ehije ya nlamulo. Nto, oh, awo yaharuma-
wo alipa-òhottela nloko nanli wira yaweha-wehe elapo eyo, nto
nloko nanli wa yawo yahihokolowa.
97 Muloko wa yawo khwira, “Oh, owo muteko munjene. Hiyo
vekèkhai khinàwerya wira etthu iyo. Ahe, atthu awo, hiyo niri
ntoko isope mpararini mwaya.”
98 Masi Yoxuwa ìrale exeni? Owo àhiwemexa atthu. Owo
khwira, “Nwehererye vakhani. Hiyo ninniweryaxa okuxa eyo,
hatá hiyo nikhalaka atthu axikahani, walá hatá nikhalaka
vakhani.” Exeni ìrawe? Owo amwèmererya natir’ule, “Miyo
kihovahani elapo ela,” masi munrowa owanela khula enamuna
aya.
99 Nyuwo munnamini iyo, mama? Muluku ohovahani openuwa
wanyu, masi munrowa owanela khula enamuna aya. “Khula
nipuro nnawo nanyu ninnyakelaya, nno Miyo kihovahani wira
nikhalé nawinyu.” Maravulo enihimya “okuxa.” Yothene ti
yawinyu, khula natiri t’awinyu, masi munrowa owanela khula
enamuna yókela-mo vano.
100 Vano, Yoxuwa ànisuwela etthuMuluku àhimmyawe. Owo àri
osùlu wa Abrahamu. Munnona? Owo khwira, “Miyo kinnamini
wira, wira Muluku ònivaha elapo eyo, ni hiyo ninniweraxa
okuxa.” Nto okhala wira owo àhivilela wèreriwa, vòvirikana ni
makhuru othene a a’Isarayeli, mahimo othene ni atthu othene
yamusikula niwunla. Yoxuwa khwira, “Mukhalé òmala!Muluku
òmulapa natiri.”
101 Hatá wunnuwa xeni muryanyu, ni wira nwanani ori saí, ni
wira tothoro ohimmye exeni, Muluku ònivaha natiri. Eyo ti ya
Muluku wira etthu iyo.
102 Exeni owo ìralyawe? Okathi okhurunwawe mpakha omuró
wa Yordani, owo ahixintta mukhora. Eyo ti yeyo owo—owo
ìralyawe.
103 Yerikhó, òwaleliwa ntoko khapa nnikosini. Exeni owo
ìralyawe? Owo àhixintta mukhora.
104 Hatá nihiku nimosa okathi nwanani awe èreryawe
omuxintta, owo àhixintta mukhora wa nwanani awe vanjenexa
mpakha owo oruma nsuwa wèmela. Nto nsuwa nahimwiwelela,
ni khinarukununwempakha iworamilokomili ni xexe.

105 Muluku t’exaria ni natiri Awe, hatá ekhalaka exenei
entthuneya Owo wira; òttikinya Erimu Owo ohinatthi ohiya
Masu Awe oxinttiwa. Owo khatonko omulapa natiri Owo
ohinweryawe ommaliherya. “Miyo k’Apwiya kinivoniha
iretta sanyu sothene. Awo yawixaterá matata aretta, awo
anopenuwa.” Amen. “Nyuwo mwaweryaka wamini, itthu
sothene sinniweryaneya.”
106 Yoxuwa ahàmini iyo, ti vo Muluku àhana wemexa elapo
ehinarukunuwa. Àvarenle vavo n’Uwera mukina, owerya Wawe
Mwanene; wira elapo khiyarukununwe-tho mwa iwora miloko
mili ni xexe, mpakha Yoxuwawunla ikuhu ni nwanani awe. Owo
àhixintta mikhora. Vekèkhai, owo ahixintta. Muluku t’exaria
mahiku othene.
107 Vano miyo kanitthuna nikhalannene okathi wo wakuxa
atthu akina owìvaha, masi kirina minutu sophiyeryaka miloko
vano. Nwehe, atthu othene awo owìvaha òphwanelaxa, sintoko
yaryaya, ni anakhotto alupale owàmini, awo othene akhwiye
vamukhora vokhwa. Othene aya yahipweteya, vamukhora
vokhwa vavo.
108 Nto wàhirwa Osùlu wo Omwene wa Abrahamu. Awo othene
yàri osùlu wa mw’erutthuni, mwa Isakhi. Masi va wahirwa
Osùlu wo Omwene wa Abrahamu, yowo àri Kristu, Osùlu wo
wamini wa Abrahamu; yeyo entthuneya wira hiyo nikhalé, mòne
pahi wàri wi na yowo walá nnari. Osùlu wa mw’erutthuni wàri
ethonyero pahi. Othene akina yayariwe eyareliwo y’ephattu,
masi Owo àrùle oyariwa ni harusi. Mòne, owo khari a osùlu
wa Abrahamu, nto, muYuda. Owo àrùle ni osùlu wo omwàmini
natiri. Nto, vano, entthuneya wira hiyo nikhalé an’Awe, mwa
Mulopwan’ola.
109 Nwehé etthu Owo ìryalawe. Okathi Owo aryawe elapo
ya vathi, Owo ahimwakha ni khuxintta khula mukhora
nwanani àrinawe; Osùlu wo Omwene. Owo àlaphenle siso ni
Masu. Owo ahixintta eyo. Owo oxintta mukhora w’eretta, wa
hiyo. Ti yeyo Owo arwèlalyawe wira. Owo, mùpuwele, alipa-
owereiwa, Owo oxintta mukhor’owo. Nyuwo khamurina yo
oxintta owo; Owo oxintta. Alopwana akina yàhana oxintta
mukhora aya mmansaya. Masi nyuwo khamurina yo oxintta;
owo ti woxinttiwa. Owo oxintta mikhora s’eretta. Nto Owo ìrale
exeni okathi Owo oxinttalyawe mikhora s’eretta? Ahimyaka
wira Owo amu…Sothene munvekelanyu vathi-va, ni sothene
mutthunkanyu vathi-va, Owo amutthuka yeyo Wirimu, onivaha
ihulelo sa mukhora.
110 Owo òxintta mukhora wo wereriwa, ni Masu. Nto ihulelo
sari, “Mmukhotteke nwanani, nto owo onimotthyawani.” Owo
òxintta iyo sothene; òxintta khula eretta.
111 Owo òxintta okhwa, ni Owo oxintta moro. Owo òxintta
okhwa ni moro. Owo oxintta iye akina yahaweryaya oxintta,

okhala wi awo t’osùlu wa mw’erutthuni. Ola t’Osùlu wa
murohoni. Owo òxintta mukhora wo omahiye, nto khihihimuwa
nihiku na nèraru, wira nileveleliwe.
112 “Nto vano hiyo nòtepaxa oxintta.” Hiyo vekèkhai nnetta
nirowaka mwemmo, ntoko y’orithi, “Òtepaxa oxintta.” Vano
hiyo ninwana ni nwanani oxinttiwe. Eretta yòxinttiwa. Okhwa
woxinttiwa. Moro woxinttiwa. Sothene soxinttiwa. Oh, wulù!
Miyo kànitthuna kikhanlene vara vanli wunnuwa waka, vano
alakela kinnona orera vara vanli. Hiyo ninwana ni nwanani
oxinttiwe.
113 Khivaxankiha Paulo àweryawe wira, okathi awo yatekaya
muttetthe, wira othikiliwe muru awe, owo àhira, “Ó okhwa,
owerya wanyu ori vai? Mukoniherye vatthu muniweryanyu
okisikuliha n’ukinliha. Mahiye, oxintta wanyu ori vai, nto
nyuwo munupuwela wira munórowa okùpanya mme? Miyo
kinimothonyeryani ahikhanle-etthu iwe; nto miyo kiri mwa
Yowo, Owo onokihihimuxa nihiku nòkiserya.” Nwanani
oxinttiwe!
114 Osùlu wo Omwene wa Abrahamu! Vano, osùlu wa
mw’erutthuni khiwawerya omuthonya Owo. Masi Osùlu wo
Omwene onniwerya oxintta, woxintta, màna Owo òrowa
oholo wahu khuxintta khula mukhora wa hiyo. Owo vano ori,
vaviralyaya iyakha ikonto pili, Owo ori eriyari ahu, Muxintta
òwerya. Kahí wira Owo oxinttale eretta pahi…Owo òxintta
eretta. Owo òxintta wèreriwa. Owo òmuxintta khula nwanani.
Owo òxintta okhwa. Owo òxintta moro. Owo òxintta mahiye,
khihihimuwa-tho. Nto numalá iyakha ikonto pili, Owo ori va
eriyayari ahu, oxekuwa ola, aisoniheryaka Mwanene, Muxintta
òwerya! Amen. Owo nlelo ori vava, mukumi, amulipiheryaka
natiri Awe, Osùlu wo Omwne wa Abrahamu! Oh, wulù! Nto
nwanani onrowa…
115 “Owo onoxintta mikhora sa nwanani awe.” Wa ale, Osùlu,
Owo ori va mukumi wira aisoniherye Mwanene mwa ani?
Osùlu ule wòtthommwa oniwerya wona etthu ila. Owo òxintta
eyo. T’ani, numalá wereriwa wawe, wa natiri a Masu, awo
yahitthittiwa ni Eroho Yowarya, mw’Erutthuni ya Kristu, wa
ale òlipiheriwa (exeni?) aHeperi 13:8 wira akhale siso. Awo
t’otthittiwa mme ni Eroho Yowarya, Eroho Yowarya yeyo yari
ni…Abrahamu àhona eyo; ni wamini owo ahamini eyo. Nto
vano hiyo ninnakhela Eyo, ninwehaka ottuli natiri w’etthu
Owo ohimmyawe. Nto Yohani 14:12 onnilipiheriwa mahiku ala
òkiserya, ni Muxintta ohihimunwe, Mmansawe.
116 Kahí eyettiheryo; masi Mutthu, Kristu, Muxintta. Kahí
ekereja aka, kahí ekereja aka Paptista, walá Prespiteriyana
anyu, Metotista, walá aPentekositi, kahí mwa yeyo; masi mwa
Yesu Kristu. Owo mukumi olelo. Owo òvenya vasulu va yeyo,
wira nleveleliwe.

117 Nto okhala wira Owo mukumí, Owo ohimmye wira hiyo tho
na akumí. “Mutthu khanikhala mukumi ni eyolya pahi, masi ni
Masu othene,” kahí epantte ya Masu, “Masu othene anikhuma
mwano mwa Muluku.” “Miyo ki Ohihimuwa ni Ekumi. Ole
onikamini Miyo, hatá anakhwaru, nlelo onokhala mukumi.
Ole ori mukumi ni onikamini Miyo khankhwa-tho. Nyuwo
munnamini etthu ila?”Mukuxémukhorawa khula nwanani!
118 Àrowa owerya sai omuxintta Bosworth, okathi Muluku…
Bosworth àri mwa Muxintta. Nto ti vo owo ìralyawe, “Okathi
wòkittelihaxa murima wa makhalelo aka ti nanano va.” Uh-
huh. Owo ànimusuwela Muxintth’ole Òwerya. Ororomela wawe
wàmumula ni Yowo. Oh, wulù! Vano ninniweryawipa:

Akhalaka, Owo okiphenta; akhwàka, Owo
òkopola;

Avithiwaka, Owo òroiha itampi saka
ottaiwene;

Ahihimuwaka, Owo òkilevelela mahalene
mahiku othene;

Nihiku nno Owo onimorwa, O nihiku nòvuwa!
119 Wa ale anoneya ntoko okhala òxinttiwa. Eddy Perronet,
miyo kinnikupali wi ari yowo, owo khawerya otumiha isipo
sawe s’oKristu. Khavo àtthuna. Awo khiyarina nata ni seiyo.
Oh, oxinttiwa, nave mutthu-owàmini! Nihiku nimosá, Eroho
Yowarya yahimukhuruwela. Mukhora wa nwanani awe, yowo
waharowa wakhela solepa sawe! Eroho yahimmana, nto
owo ahittotta ekaneta, Muluku khimutthunihera olepa esipo
yòpajerya.

Atthu othene avuwihe owerya wa Nsina na
Yesu!

Malaikha yuramele vathi;
Muruhe nleha n’omwene,
Nto mmuwarihe Yowo Pwiya àtthu othene.

120 Khanona Fanny Crosby, emara emosá. Khíriwa, “Eyo
enihimya exeni mwa nyuwo?” Akina…Owo khàtumihale
eyulupale awe ntoko muPentekosti Elvis Presley iralyawe,
walá ntoko ekereja-ya-Kristu Boone yiralyaya, walá ntoko Red
Foley ìralyawe, othumiha irattelo saya mulaponi; awo àkhalana
mittitthi sa aCadillac, imilyao sa itolare, ewero yòhimaxiwa.
Masi FannyCrosby emerenrye nipuro nawe. Owo ahikhuwela:

Muhikiviré, O Mopoli òrera murima,
Mwìwe wunla waka wo wìyeviha;
Okathi Nyuwo muniwihananyu akina,
Muhikiviré vasulú.

Nyuwo Muró wo omumula waka wothene,
Ovikana ekumi wa miyo,

T’ani miyo orinaka vathi-va wo ohikhala
Nyuwo?

Walá pani Wirimu wohiyani Nyuwo?
121 Awo khwira, “Ankhi mwakhala khanona muphin’yene
Wirimu?”

Owo khwira, “Kinorowa oMusuwela, mwa wakhula
enamuna.”

Khiriwa, “Munrowa oMusuwela saí?”
Khwira, “Kinorowa oMusuwela.”
Khiriwa “Muhano Crosby, mwamuwerya ophwanya itolare

ikonto ikonto-sene.”
Owokhwira, “Miyo nkintthuna itolare ikonto ikonto-sene.”

122 “Munrowa oMusuwela saí?” Owo khwira:
Miyo kinorowa oMusuwela, miyo kinorowa
oMusuwela,

Nto kivuluxiwene kinimwemela ni Yowo;
Miyo kinorowa oMusuwela, miyo kinorowa
oMusuwela.

123 “Kàhiweryeru oMona, kinovara makhope mmatatani
Mwawe.” Owo axinnttalemukhorawa nwanani awe. Ayo.
124 Nyuwomwakhala mwaKristu! Owo ohimmye wira, “Nyuwo
mwakhala mwa Miyo, nave Masu Aka yakhala mwa nyuwo;
nvekeleke ehulelo entthunanyu, nvekele mukhora ontthunanyu
okuxa; nvekele etthu muntthunanyu, nto munovahiwa. Nyuwo
mwakhala mwa Miyo, nave Masu Aka yakhala mwa nyuwo,
munowerya okuxa khula mukhora wa nwanani onirwá oholo
wanyu.”NyuwomwaOsùluwo omwenewaAbrahamu.
125 Muthinto xeni wa mukhora ori oholo wanyu? Yari eretta,
nyuwomòtepa oxintta wa yeyo. Nto hiyo nnowerya ohimya, wipa
esipo ela ya parakha ya khalai:

Khula natiri muLivuruni t’awaka;
Khula ekapitulu, khula eversikulu…ni ya
Muluku,

Miyo kinroromela ophenta Wawe wo oMuluku;
Màna khula natiri muLivuruni t’awaka.

126 Hiyo nomuvikana mulipa-oxintta, ni Osùlu wa Abrahamu
onoxintta mukhora wa nwanani! Okathi eniriwaya Itthu iya
khisinwerya wiraneya, okathi awo antthunaya wìhana Eyo
xetwani, walá Pelizepuli, walá etthu ekina, Muluku onniwerya
oxintta khula mukhora ni omukuxa nwanani.

Nivekele.
127 Pwiya, wira Osùlu wa Abrahamu…Miyo kosuwela wira
awo animona Eyo, Pwiya. Anwerya sai Masu ale omora
khuhimana Etthaya ele yekèkhai? Miyo kinvekela wira awo

yiwe orattene vano. Wira khula mutthu onirwá mulinyani wa
mavekelo avonihiwe.
128 Pwiya, yakhala akina mu nlelo, yawo nlelo ahinre olapa
waya, nnakhala wèmela v’atthuni omwemererya Kristu, òlikana
wira akhotte iyaminelo sothene ni sorirya, sòkhaleleya, itthu
sokhwa sinaroiha ottai wa Nyuwo. Nto wira awo yemele vano, ni
wira, “Miyo kinomukhupali Uwo ntokoMopoli aka.” NtoNyuwo
munowemererya Nihiku nne.
129 Nirinene miru sahu sowùrama, yàkhanlene ale yaphavela
wèmela okathi vakhani pahi, wira avekeleliwe, wira, “Miyo
kintthuna omwemererya Owo vano, wira Owo akèmererye
miyo Nihiku nne, mwa Mukhalelo Awe wo oMuluku.”
Miyo kinnovekelani, ni wovahani okathi wira nsina nanyu
niheliwe muLivuruni mwa Ekumi, nyuwo mwavenyaru.
Miyo nkinovekelani wira mwitakanihe hatá ekereja. Miyo
kinovekelani wira murwé wa Kristu, mwari vava ni
muhimusuwelaka Yowo.
130 Muluku òreriheni, mwan’aka. Òkhala vo mukina, onira,
“Miyo—miyo kintthuna wemererya vano.” Muluku òreriheni,
muhano. Muluku òreriheni, murokor’aka. “Miyo kintthuna…”
Muluku òreriheni. Muluku òreriheni. “Miyo kinimwemererya,
oxekuwa ola.” Atthu ala òrera murima, alopwana n’athiyana,
yemenlene, “Miyo kinimwemererya, oxekuwa ola.”
131 Nto nihiku nne okathi tothoro onihimyawe wira,
“Vano, opweteya; ephome awe enoyèheya, okhwa orí mwa
mulopwan’owo, walá mwa muthiyan’owo.” Walá, vosisu uwo,
munimupuwela mwemereryo anyu. Nyuwo munimwererya Owo
vano.
132 “Nyuwo muliwa muru mwaha wa Miyo oholo w’atthu,
Miyo kinimuuliwa muru ni nyuwo w’Atithi Aka ni Malaikha
owarya. Masi nyuwo mwakihimya Miyo oholo w’atthu, Miyo
kinomuhimya oholo w’Atithi ni Malaikha owarya.”
133 Muluku òreriheni, murokor’aka. Yamukhala akina mpithela
nipuro pi nipuro? Nànano va, niwehereryaka. Akina wa awo,
akina-tho nipuro nùlupalexa? Ayo. Kinòkuxani ni nolumo
nanyu, mpatthani.
134 Masu yamorelá Vatthayani vòrera, ntoko mwamuthiyana
omuró, owo—owo àhisuwela. Owo àri owòniheriwa Wirimu,
opajera opattu-…ohinatthi opattuxiwa olumwenku. Okathi
Warya iwe omanne aya Vo, owo àhisuwela Eyo.
135 Muluku òreriheni, munn’aka. Eyo ti yòminyala…Muluku
òreriheni, munn’aka. Munamwí mwiralene itthu sùlupale
makhalelo anyu; munira etthu yulupalexamuhitonko anyuwira,
vano, omwemererya Kristu.
136 Tith’ihu a Wirimu, epyo yómorela mutthayani emosa-
emosa, oxekuw’ola. Hiyo ninnona Ekumi etthowaka. Alopwana

n’athiyana yemeleka ni inawo saya, ni nitho na Muluku ninona
sothene, Yowo ori mapuro othene, musuwela-sothene, owerya-
sothene, onniwona. Awo t’Awinyu, Tithi. Miyo kinnaruha awowa
Nyuwo vano, ntoko ntthuvo.
137 Wira musuwelelo ola wa awo wèmela vo vano, asuwelaka
exeni amanlyaya wira, asuwelaka etthu xeni ela enihimyaya,
wira awo yemelenle wira akuxé mwemereryo aya n’ale vakhani
òthanyiwa Àpwiya. Wira awo akhalé òroromeleya mpakha
Nihiku nne yèmele Oholo Wanyu, nto Nsu nne nòphenteya
ninrowaya wira, “Ayo, nihiku nno oBaton Rouge, walá nipuro
namukhani nnihaniwa Denham Springs, owo àhikèmererya
Miyo, Tithi, vano Miyo kinòmwèmererya owo, mulopwana walá
muthiyana.” Munivahe, Pwiya. Awo t’Awinyu, mwa Nsina na
Yesu. Amen.

Muluku òreriheni, mwaha wo wemererya wanyu. Muluku
akhalakhale…
138 Vano mwìre etthu emosa ela wa miyo. Muphwanyé, mwari
eriyari vavo mapastore ala varyaya, nwehe vakhani, mulavule
ni yawo. Vàri wira khimunatthi opatisiwa nlelo, opatisiwa wo
oKristu, mwire siso. Mukelé eriyari y’atthu owàmini vano,
atthu owàmini vekèkhai, kahí owàmini-vakhani; atthu-owàmini
vekèkhai.

Okathi ninlompahu, nrowé nilompelemaleso ala.
139 Tithi a Wirimu, maleso ala anokhuma vano; mapuro, miyo
ohinsuwelaka. Khinó tithi mmosa owuluvala ohinona okilanthi
va muttaponi nipuro nno, awehereryaka nleso nna ophiya;
mwanamwane mwamukhani onrupathi volilini wo osipiritali;
mai émenle, òhivilela-wene, awehereryaka ohokolowa wa nleso.
Tithi a Wirimu, miyo kinvekela wira Nyuwo murowé ni
yawo. Nto wa ethonyero ya Mukhalelo Anyu olelo, ni wamini
wahu mwa Nyuwo sintoko nimanlyahu olaleya Masu Anyu,
wira wamini wari mwa Abrahamu, ni wamini opakiwe ni
nivahereriwahu ni Yesu Kristu, wira orowé ni maleso ala ni
onvonihe khula mutthu onrowa wìxateriwa. Hiyo ninnivelela
awo, mwa Nsina na Yesu. Amen.
140 Vano, okathi vakhani pahi, nihinatthi wìhana elinya ya
mavekelo. Muluku owerya-sothene ni a ikuru, Ole mùlupalexa,
Ole òmalela-mwa sothene…Xontte, axipatthani, miyo—
miyo kinrowa opajera wavekelela aretta, nto miyo…Khinó,
nakhuruwa, miyo—miyo poti kihirowaka wohimeryani etthu;
akina wa nyuwo poti orowa okathi uwo ohinatthi. Mutthu ti
mutthu, vari wi nnakhala khamwemenle, okathi ovinre, nto
nyuwo khamunkhupali…
141 Mwari mpantta wa ekereja, eyo etthu yòrera, masi kahí
yorera vòphiyerya.Mòne,mmiravo olemukhulupale thajiri ànira
mpantta wa ekereja. Munnona? Owo àhimukoha Yesu exeni
arowawe wira wi akhalane Ekumi Yòhimala. Owo khàtonko

okhupali Iyo. Owo àhirowa. Etthu xeni y’elolo wa àiralyawe
mmiravo ole. Muhikuxé nipuro nawe. Nyuwo munnupuwela
okathi wokiserya àsuwelihiwawe? Okathi vakhani tho, àhikhala
sana. Àhithajiri vanjene. Ahiphiyererya nipurompakhamatatha
awe othala. Masi nto ninnona mukhalelo awe wòkiserya,
omoroni, malumi a moro amuhaxaka. Nnari, muhihiye etthu iyo
wokhumelelani. Mmwàkhele Kristu.
142 Nyuwo atthu aximiravo, nyuwo axirusi, aximiravo
alopwana, mwa orukunuwa wa makhalelo, xontte mwire yeyo.
Mukiwe miyo, ntoko—ntoko munn’inyu, mutthu onophentani.
Miyo kiri va màna kinnophentani. Miyo kinnimphenta Muluku,
ni kinnophentani, nto miyo nkinwerya omuphenta Muluku
kahophenteni nyuwo.
143 Miyo kànitthuna vanjene, mwarinene etthu yohimya
yovahererya, munvahererye mwan’aka otá iwe, walá mmosa
wa axana aka. Mukihiye pahi…Miyo, miyo nkinrowana eyo.
Khula tithi onimwira siso; siso Muluku onimwira. Munnona?
Mwaphente atthuAwe.Mphentanemmosa nimukhwawe.
144 Nyuwo munira, “Mwaha wa xeni nyuwo
muniwulumelanyu?” Ophentawekèkhai ti wo ottharuxa.
145 Mwan’inyu akilathi mphironi; nyuwo munaira, “Vano,
Junior okilathale vale. Owo khàkhanle wira etthu iyo, masi miyo
nkintthuna omusikuliha ni monelo awe mwamukhani.” Nyuwo
khamunimphenta owo. Owo onimwiviwa vo. Vàri wira nyuwo
munnimphenta, munorowa omuvoloiha mpani ni mmuvahe
nlathuma. Munomukhaliha òwiwelela.
146 Eyo ti enamuna Muluku onirawe. Ophenta ti wo ottaruxa, ni
owo t’uphenta wekèkhai.
147 Okathi mulaleyi a masu onivenyawe ni wohiyani nyuwo
athiyana omettha ikharari sanyu, ni wìpintari ni itthu,
nto khuhiyottharuxani, khiwavo ophenta wekèkhai vo; ni
khamunrowa wihana etthu iyo. Ni wohiyani nyuwo alopwana
othela vara vararu walá vaxexé, n’itthu iyo sikina sothene,
ni wahiyererya n’itthu seiyo, khiwavo ophenta wekèkhai vo.
Wohiyani nyu witakaniha mukereja, ni wòmanani mmakhatani,
ni wokhunelani ni eyaminelo, nto, “Eyo ti yothene entthuneya
wira mwìrè, witakaniha mukereja yowarya,” khiwavo ophenta
vo. Walá, ni, mutth’uwo t’opweteya vòmalela, mwanene, owo
khanona.
148 Ophenta wekèkhai ti wo ottharuxa, ni onohokoloxeryani
mwa Masu a Muluku.
149 Nkanweheni Yesu, sintoko, etthu Owo àhimalyawe, ’mana
Owo ànàphenta awo, mpakha Owo okhwa nipuro naya, okathi
awo yàvekelaya hatá Ephome Awe.
150 Vano wira Eroho Yowarya mùlupale…Miyo kintthuna
kilipelele minutu mmosa pahi. Miyo kinlipelela mpakha oreriha

wa Eroho Yowarya okikhuruwela, nihinatthi opajerya. Miyo
kokhala kilaleryaka. Kòxukhuru, mwaha wo okhaliherya
wanyu.
151 Vano, khula mmosa mu, nipuro pi nipuro muranyu, khula
nipuro mpani, muvekele minutu mmosa pahi, mwìraka, “Pwiya
Yesu, mukikhaliherye! Mukikhaliherye! Mukihiye kikwannye
nlaya Nanyu.” Yesu ìrale, nyu munnisuwela, okathi muthiyana
akwannyalyawe nlaya Nawe, Owo khonne eyo, mw’erutthuni,
masi Owo àhirukunuwa ni khusuwela wira ole àri pani n’itthu
ìralyawe. Owo ti Yesu mmosaru oxekuw’ola, Namukottho
Mùlupale onwerya okwannyiwa nimònelow’eretta ahu.
152 Nyuwo munnamini, khula mmosa wa nyuwo vano, wira eyo
ekèkhaí, wiraMuluku yole omulampe natir’ula, emara ekina (nto
wira Owo òniherye) wira hiyo ninkhala mahiku òSotoma? Atthu
akavi anàmini eyo, mpanimu,muvenxe ntata nanyu pahi.
153 Hiyo ninkhala, sintoko saryaya, oSotoma. Mwettihelo
wothene ori wònanara, mwettihelo w’elapo, itthu sothene,
mwettihelo w’ekereja, mwettihelo wa polítika. Khekhanle etthu.
Ipolítika ti sòhononeya. Miyettihelo, khula nipuro, makhulupale
ahu, sothene ohononeya. Ekereja eri enamuna emosaru. Itthoko
siri enamuna emosaru. Ti sohononeya pahi, Sotoma!
154 Nto, mùpuwele, Muluku òkhalana etthu iyo oholo wanyu,
nto mùpuwele Owo ohimmye wira Owo àrowa wisoniherya
Mwanene v’erutthuni ya mutthu, ni àrowa wira ntoko Owo
àiralyawe oSotoma, Mwana a natiri ohinatthi orwa wònaneya.
Owo ahilaiherya omuruma mutthu mmosa àrowa omuhòlela
Mwana a natiri, ntoko Owo àiralyawe nipuro nòpajerya, àrowa
omòniherya; nto Owo àhimmye wira, “Okathi Mwana a mutthu
ononiheriwawe.”
155 Miyo nkinosuwelani nyuwo. Ahe, Muhano Thompson,
muxankiho owo wòthiyana ni mikatthamiho, nyuwo munnamini
wira Muluku onimokhaliahani sana? Munniwerya wamini iyo?
Munimwamini? Muhano, Muhano Thomas, munnamini wira
Owo onimokhalihani sana?Muvenxematata anyu, nto.
156 Òkhala muhano okilanthi ottuli wanyu iwo. Owo onòlompa.
Owo aninwereya makhuva.
157 Mutthu mmosa okilanthi vakhiviru ni yowo, mulattu
wa mmirimani, n’uwo onolompa. Nyuwo munorowa ohalela
ela, nyu khamunweha. Nyuwo khamihiyo a mumu. Nyuwo
mwa oMississippi. Nyuwo mwa Mwenye ni Muhano Stringer.
Nyuwo mwaminiru ni murima anyu wothene, Yesu Kristu
onimokhalihani sana. Nyuwo mwaweryaru wamini iyo.
Munnamini? Nto munowerya wàkhela. Ayo. Muvenxe matata
anyu wira atthu yòne wira ti nyuwo.
158 Miyo nkinasuwela atthu ale. Miyo nkinatoko owona,
mwa makhalelo aka. Nyuwo muhana wamini, mpatthani.

Owo onimwisoniherya Mmansawe. Nyuwo munnamini eyo, ni
murima anyuwothene? [Muthukumano onira, “Amen.”—Mol.]
159 Muttikinyenreni muru anyu, mulopwana, n’ukilipela siso?
Ayo, mulopwana. Okhala wira muhira etthu iyo, miyo kinrowa
olavula ni nyuwominutummosa. Nyuwomwa ntokomulopwana
owuluvala òrera murima okilanthi vava-vene, okilipelaka.
Owo okilipenle, ni exariya. Owo orimwàmini. Nyuwo
munimulompela mutthu àrina oyeheya ephome m’ottoporeni.
Masi—masi etthu anyu yùlupalexa munvekelanyu, nyuwo
muntthuna, nyuwomumphavela opatiso wa Eroho Yowarya. Eyo
ekekhaí. Uh-huh. Eyo ekèkhaí. Nyuwomwaminiru eyo!Muhano,
nyuwo munavya muteko. Ohiya elo, wira musuwele wira miyo
ka profeta a Muluku, walá murumeyi, muhiriwa operasao minli.
Owo ohohiyani sintoko òttettheya. Inamuna sothene sa ikhalelo,
mukatthamiho wa murohoni. Miyo kintthuna kòleleni sothene
sòlakiheriwa.Wamini wanyu onnokhalihani sana.
160 [Nipuro vahitthu mufitani—Mol.]…okilanthi vakhiviru ni
nyuwo vo. Owo onolompa. Nwehe nno. Owo owìwani, ni nyuwo
moMukwannya. Nkinosuwelani, masi Owo onnosuwelani.
Miyo kinimolelani etthu mwavekelanyu. Nyuwo munnamini
ni murima anyu wothene? Nyuwo muriná mukatthamiho
wa wamwé, munòvekela. Nyuwo munnamini wira Muluku
onimovonihani ni wòkhalihani sana? Nyuwo mwa Muhano
Smith. Eyo ekekhaí. Muvenxe ntata nanyu.
161 Mòne, Owo onimwisoniherya Mmanswe. Exeni iyo? Owo
Osùlu wa Abrahamu, wamini àrina Abrahamu, Pwiya Yesu
Kristu eriyari ahu, alipiheryaka Masu Awe, ni mirirya
sittharelanaka.
162 T’ani, ittikitti kavi sinihalela ovekeleliwa, muvenxe matata
anyu, mokhalana ettikitti anyu? Oh, vanrerela hiyo nipajere
elinya ya mavekelo.
163 Nyuwo mòne, nyuwo munnisuwela khamunsuwela? Vano
eroho eyo kahí pahi…Eyo khenivoniha. Eyo enimoniherya Owo
okhala va pahi. Ma pastore anyu àkhalana vekèkhai ehakhi
emosaru wowavekelela aretta. Awo khanira eyo; nnari, vekèkhai
nnari. Masi awo—masi awo ariná pahi ehakhi emosaru, “Mirirya
ya sinimwatthara alipa-owàmini.”
164 Vano miyo kinàtthuna ma pastore axikhwaka va. (Eyo ti
yorera, wihana va muthukumanoni…?…)
165 Ma pastore akavi va munàmini ni murima anyu wothene,
arumeyi mu, munàmini? Oh, kòxukhuru. Miyo kànitthuna
muvennyene?Murwé nno, mwemele ni miyominutummosa pahi,
vathi vava, mwàvekelele aretta. Murwé vathi vava. Vano nyuwo
munnona openuwawìraneyaka, nwehe etthu enikhumelela.
166 Miyo kintthuna nyuwomurwé, muthaté e—elinya ya nènli va.
Mi kinokhuruwela iwo mo okathi vakhani pahi, wira kàvekelele
aretta. Miyo kinàtthuna ma pastore owàmini ale antthuna

wisoniherya ntoko atthu-owàmini. Wira, nyuwo munnamini,
wira orwa wanyu va, munikhala makhalelo òrera, òloka.
Mùpuwele, nwehe va etthu enikhumelela, yoniheryaka Ehapari
yòrera ya Kristu!
167 Munna Blair, miyo kinnosuwelani nyuwo vo, nyuwo walá
Munna Pat. Munniwerya othata elinya ele ya nènli ntoko
kwekwe-nemunirakanyu,mwaweryaka, nyuwo niMunna Pat.
168 Ma pastore owàmini ale anrowa wamini! Vano, nwehé,
vàri wira Muluku onniwerya wìsoniherya Mwanene mwa Masu
Awe, ni Masu Awe, akavi ansuwela wira Bibilia, Yesu òhimya
ela, “Mirirya iya sinimwatthara ale anàmini. Awo yawixathera
matata aya aretta, awo anòvona”? Ma pastore, nyuwo murùlé
va wira mwisoniherye ntoko atthu owàmini. Mwa yawo? Nyuwo
mwa atthu owàmini (khamuhiyó?), nyuwo khamwarowa okhala
mwemenlene va. Vano exeni Yesu ohimmyawe? “Mirirya iya
sinimwatthara ale anàmini.”Miyo kimutthu owàmini ni nyuwo.
169 Miyo kinokhuruwa. Ala atthu ahu, nto hiyo na amakhampusi
a makoto ala. Miyo kinokhuruwa wira kirihele ntthavi naka
ni nyuwo vano, kihelé matata aka n’awinyu. Nto okathi atthu
ala anrwaya, yari wi mòkhalana etthu eri pahi yòhikhupali
vakhani mmuruni mwanyu, mukumihe-mo nanano va; wira
okathi atthu ala anrwaya, nto khula mmosa wa yawo orwaka,
nto hiyo nawixatherya matata awo, awo avonihiwe. Nyuwo
munimwàmini ni murima anyu wothene vano, atthu othene?
[Arumeyi anira, “Amen.”—Mol.]
170 Akaví mu anrowa okhala yavekelelaka akina okathi
awo aniviraya, nvenxe matata anyu, “Miyo kinrowa okhala
kilompaka.”
171 Mùpuwele, poti akhanlene atith’inyu, amai inyu, mwan’inyu
muthiyanawalámulopwana,murokor’inyuwalámunn’inyu.Nto
àhikhale awinyu, ta mutthu mukina, onrowa ovira mulinyani
mu. Nto ankhi yari yawo, ni wira awo akhwáka ni kankuru, walá
eretta yowòpiha, khimwatthuna wira atthu akhalé a exariya
vanjenexa? Vekèkhai, nàmutthuna.
172 Vano, miyo kinnamini, mota nyuwo onrowanyu o…Vano ala
elinya ela nno, evirelo ela, mwemele muwehaka epantte ele, ni
ettikitti ya mavekelo. Mwemele muwehaka epantte ele, othene
ale ari ekapatte yòlikana. Vano, enamuna, muvarelele ekapatte
ya mono wòthiyana; hiyo niri othene òphunyana, munnona, ni
nyuwo khamunsuwela mota, etthu hiyo nnirahu. Vàtepa orera,
othene ale ari ekapatte ela nno, yèmele nno. Vano, othene ale
ari ekapatte ya mono wòlopwana, arwé pahi ephiro ela, màna
munrowa okhuruwa, ovira.
173 Nto enamuna nyuwo enrowanyu, mota xeni awo
ankhumelaya vate, Munna Borders? Vate pahi mukhora, wa
mpararini muviré pahi nto mpani tho.

174 Vano, okathi epantte ela enrowaya wihaniwa, mwa minutu
vakhani, nto awo anrowa ovenya. Nto nrowé nòne vano xeni…
Vàtepa orera, ale ekapatte ela, arukunuwele epantte ela nno.
Nvarelele ittikitti sanyu sa mavekelo, murowé epantte ela nno.
Nto nyuwompithela, mwette wira mwaphwanye ale wokiseryani
w’elinya iwe. Vano ala ekapatte ela ya mono wòthiyana,
arowé mpakha epantte ya mono wòthiyana. Nto vano, nyuwo
mòne, mpakeke elinya anyu ni mutthikeke enamuna yeyo;
murukunuweke, murukunuweke enamuna yeyo. Munnona? Nto
nyuwo munrowa otthara elinya yowàphela, nto khaninrowa
okhalana evutuka-vutuka nnakhala.
175 Nto vano nyuwo osulú mpithela, mukhalihe mapuro anyu
òlikana munvireloni mmo, nto mukhuruweleke-mo okathi awo
aniviraya.
176 Vano, vano mpajere wetta mutthikaka pahi, khula mmosa,
ètteke atthikaka mpakha ophwanya elinya-ene ela nno. Murwé
pahi va, mukelé mu, mpajere wetta pahi nto murwé mpakha
elinya ela nno.
177 Oh, xeni yàrowa owaryaneya okhumelela nanano va! Exeni
yàrowa oweryaneya okhumelela! Ola onrowa okhala okathi vavo
etthi p’itthu entthuneyaya okhumelela. Vàtepa orera.
178 Vano, ti yeyo, murowé mutthikelaka ephiro ele, mukelé
mulinyani-mwene, siso. Murowé muviraka munvireloni mu. Eyo
ti enamuna vano.
179 Nto vano muryene owèmela, atthu othene yemenlene,
ninrowa ovahererya mavekelo. Nto muthukumano ola onrowa
olompa ni miyo, wiramunrowa okhalihiwa sana. Ntomukhalane
wamini pahi vano. Nto muhi…
180 Murwé oholo wene, mutthikelaka ottuli, murwé oholo ni
mwitakanihe ni elinya ela ottuli nno. Muviré, mupaké elinya
yùlupale.Muviré enamuna yeyo, ntomupaké elinya eyo. Ti yeyo.
181 Atthu othene akhalé òlompa. Mukhalé owàmini vekèkhai
vano. Pahi muhixikhé muttitthi vano. Mùpuwele, hiyo nri—hiyo
nri òkhuneliwa ni Mukhalelo wa Yesu Kristu, vatthuneyaka hiyo
ottittimiha ele Owo iralyawe eriyari ahu, nikhalanaka wamini
Masu Awe.
182 Eyo ti yòrera. Vano eyo enrowa okhala yòrera pahi. Miyo
kinona wira elinya ele enòkela vòreraxa.
183 Vano okathi awo othene aryene owèmela, kintthuna khula
mutthu vano, mpani mu, mùramihemuru anyu.
184 Pwiya Yesu, ehanle okhumelela. Othanla ohana wìriwa
nànano va. Hiyo ninnamini wira Nyuwo murí vava?
Hiyo ninnophentani Nyuwo? Hiyo nòkhalana wamini,
Pwiya, omphiyerya wa etthu enrowahu ovekela? Atthu ala
animwisoniherya mmansaya yèmelaka mulinyani. Pwiya,
ehikhalé mahala-ene. Wira eyo ekhalé, Pwiya, wira awo aviré

va, khula mmosa onrowa ovira vekèkhai sintoko yàvira mwa
Kristu, mana hiyo nosuwela wira Owo ori vava. Nto hiyo
ninvekela wira awo yàkhele openuwa waya. Miyo kòkhupali
wira hatá mwa isumana ni isumana sinrwá, atthu ala anrowa
orowaká wa ma pastore aya, athiyana yàrina mukatthamiho
wòthiyana, mukatthamiho wa mmirimani, alopwana n’iretta
so mwilimwana inamuna sothene sa mikatthamiho, anorowa
ovonihiwa, yìraka, “Nyuwo mosuwela, etthu ile yòkihiya pahi,”
màna awo ari Oholo Wanyu. Wira awo akelé nanano ni—ni
akuxé ele Nyuwo mukhwenlyanyu. Awo ti Osùlú wa Abrahamu,
ni Nyuwo moxintta mwaha wa awo. Wira awo arwé ni yàkhele
ele Nyuwo mwavahalyanyu.
185 Nto, Satana, nyuwo mokumiheriwa esumana ela, mpakha
nyuwo osuwela wira mwa etthu yòxinttiwa. Yesu Kristu
oxinttaleni oKalvario. Owo ohihimunwe nihiku na nèraru, wira
hiyo nleveleliwe, nto Owo ori eriyari ahu vano. Ni wamini
wahu oninweha Yowo, ni ottai wa nyuwo walá etthu p’itthi
mwiralyanyu.Mwahiye atthu ala,mwaNsina naYesuKristu.
186 [Munna Branham ni arumeyi anwixatera matata aretta ni
aninvekelela khula mutthu mulinyani wa mavekelo. Nipuro
vahitthu muftani—Mol.]…?…
187 Hiyo vekèkhai nihira ele Mwixuttihi onirummyawe wira.
Akavi mwa nyuwo avinre mulinyani mme, yaminni wira
munorowa okhala sana,muvenxe ntata nanyu.Miyo kintakaniha
nawaka ni nyuwo.
188 Ele hiyo nìrahu vale, vòkiseryani, ntoko nikhuru n’arumeyi
vale; anjene wa awo yàri aretta, miyo kahisuwela eyo, masi
awo anèhererya ohela ikuru saya wira akelihe muthukumano
aya, okela sinto anokela walá nnari. Awo aximakhampusi
òrera murima. Nto Eroho Yowarya yaròkilela, “Nwirihe wira
atakanihematatamutthu nimukhwawe.”Hiyo nòvaranamirima
sahu nimatthavi ahu vamosá, ni mavekelo ahu, vamosá.
189 Yesu, mwàkhalihe sana, tho. Ni mwàkhalihe amakhampusi
òkhomala, òkhomala ni Masu a Àpwiya.
190 WiraMuluku, axinnaka, wira Owo òvaheni sòtthuna sothene
sa murima anyu. Wira mwàrumèle Yawo mahiku othene,
ni okhalé owerya wa Muluku mmakhaleloni mwanyu, wira
murumèle nloko nna n’atthu òrera murima. Wira Yesu Kristu,
Yowo onikhala ni hiyo, ni ori ni nyuwo okathi wothene, wira Owo
aikhalihe Mmansawe òsuwanyeya mwa nyuwo Owo ohitonko
awe okhala khalai.
191 Nyuwo mwatthu, akina wa nyuwo yàri òrakala, munamwi
muhònaka evirikanelo okathi vakhani, munamwi muhònaka
evirikanelo. Nwehé etthu Abrahamu ìralyawe. Khenikhala
hatá evirikanelo etthu; eyo khehiyo ele eniwehanyu. Nyuwo
muhiweheke ineneryo sanyu. Nwehe ele Owo ohimmyawe.
Nyuwo mwahimya wira, “Miyo nlelo kinnona owereya,” eyo

khina nata n’iyo. Nyuwo muhira ele Muluku ohimmyawe wira
mwìre. Mòne, muhiweheke eyo. Nweheke ele Owo ohimmyawe.
Muluku ohimmye wira ti siso! Miyo kinnamini iyo. Ankhi
nyuwo? [Muthukumano onira, “Amen.”—Mol.] Ni murima aka
wothene, miyo kinnamini eyo.
192 Pwiya Muluku òreriheni mpakha kinrowaka owonani-
tho. Mavekelo aka t’awinyu; ohiyu khoniripelaxa, epula
khenirupa vanjipalexa. Miyo kinrowa wovekelelakani. Nyuwo
mukivekelele. Mpakha nikumane-tho, Muluku òreriheni. Vano
munna onihòlela, mòne. 

